
				এই পাতাটির মুদ্রণ সংশোধন করা প্রয়োজন। 
কারাগারে মোহন Տ ՀՀ
মিঃ বেকার কহিলেন “সেই ডিটেকটিভকে নিশ্চয়ই নিযুক্ত করেন।” “ঠিক তাই ঘটেছে!” মোহন হাসিয়া কহিল, “এখন আসুন আমরা কল্পনা করি দসু্যু মোহন জেল থেকে তা’র কোন অতি নিপুণ সহচরকে পুরীর কাছাকাছি কোন শহরে বাসা কোরে থাকতে বললে। আর স্থানীয় কাগজে সে সহচর কোনও রকমে এই প্যারাটুকু বা’র করালে যে, অমূক বিখ্যাত ডিটেকটিভ ছুটি উপলক্ষে তিন সপ্তাহের জন্য বিশ্রাম করতে আর মাছ ধরতে সেখানে এসেছেন, আর সেই সহচর ডিটেকটিভের পার্ট অভিনয় করে, তা’ হ’লে কি হয়, মিঃ বেকার?”
মিঃ বেকার রুদ্ধ নিঃশ্বাসে কহিলেন, “তারপর?” মোহন বলতে লাগিল, “হা, যদি কুমার কাগজে ঐ সংবাদ পাঠ কোরে কিছু না কোরে নিশ্চিত হয়ে বসে থাকতেন, তা’ হ’লে কিছুই ঘটতো না। কিন্তু তা হয়নি। তিনি সংবাদ পড়বামাত্র আমারই বন্ধুর কাছে এসে আমারই বিরুদ্ধে সাহায্য প্রার্থনা করলেন।”
মিঃ বেকার সবিস্ময়ে কহিলেন, “অদ্ভুত নতুন ফন্দি!” “তাই বটে!” মোহন হাসিল, “জাল ডিটেকটিভ প্রথমে কুমারের প্রস্তাবে অত্যন্ত অসন্তুষ্ট ভাব দেখিয়ে অস্বীকৃতি জানালে। তারপর মোহনের কাছ থেকে তার গেল। তার পাবার পর হতেই সত্যিকার কাজ শুরু হ’ল। আমার বন্ধু জাল ডিটেকটিভ রূপে যত কুমারকে অস্বীকৃতি জানাতে লাগল, কুমার ততই বেপরোয়াভাবে তাকে খোশামোদ করতে লাগলেন। অবশেষে কুমার একটা মোটা টাকা পুরস্কারের লোভ দেখিয়ে তার সম্পদকে নিরাপদ রাখার জন্য তাকে নিম্নে গেলেন। জাল-ডিটেকটিভ মোহনের অলৌকিক ক্ষমতার অজুহাতে তারই দু’জন বলিষ্ঠ সহচরকে সঙ্গে নিয়ে গেল। একটা মোটর, লরি ভাড়া নেওয়া হয়েছিল, তাতে কোরেই সব জিনিষ ধীরে সুস্থে কুমারের ভূগর্ভ থেকে বার কোরে চালনা দেওয়া হ’ল। একদিকে যখন লরি ভরা হচ্ছিল, তখন অন্য দিকে জাল-ডিটেকটিভ অর্থাৎ আমার বন্ধু কুমারকে সদর গেটের কাছে প্রহরীর ঘরে মিথ্যা অভিনয়ে আটক কোরে
s" মিঃ বেকার আনন্দে উৎফুল্ল হইয়া বলিলেন, “চমৎকার! আমার ভাষা নেই যে তোমার এ বুদ্ধির প্রশংসা করি, মোহন। কিন্তু, দুএকটা বিষয়ে আলোকপাত কুরো দেখি। প্রথমতঃ ঘর তালাবন্ধ ছিল, চাবি ছিল কুমারের কাছে, তবে দ্বার খোলা সহজ হ’ল কি প্রকারে?” _()*
মোহন হাসিয়া কহিল, “খুব সহজেই। আমাদের কাছে চাৰি খোলবার আর লাগাবার বৈজ্ঞানিক যন্ত্রপাতি আছে, তাও কি আপনি অবগত নন ??8
মিঃ বেকার মৃদু হাসিয়া কহিলেন, “তা’ বটে। আর কে তিনি এমন বিখ্যাত ডিটেকটিভ, যার নাম শুনেই কুমারের মত বিশিষ্ট লোক এমন অগ্রহ দেখাতে পারেন, মোহন ?”
মোহনের সারা মুখে হাসি উপছাইয়া উঠিল। সে কহিল, “অতি প্রসিদ্ধ, অতি যশস্বী, অতি নিপুণ, দসু মোহনের একমাত্র উপযুক্ত শক্ৰ চীফ ইনস্পেক্টার মিঃ বেকার ”
মিঃ বেকার চক্ষু কপালে তুলিয়া কহিলেন, “কী? আমি স্বয়ং?” - “হাঁ বেকার, আপনি স্বয়ং এবং আমার নাটক অভিনয়ের এই অংশটুকুই সবচেয়ে বিস্ময়কর! এখন আপনি যদি পুরীতে যান আর কুমারের সঙ্গে আলাপ করেন, তা হলেই । আপনার সব কিছু পরিষ্কার হয়ে যাবে আর এ কর্তব্যবোধও আপনার জাগবে যে, ।

